
Transcription du poeme

TextePiteusement a la mort je pourchasse
Vers moy venir car je suis si tres lasse

De mal souffrir qui tant me faict d’oppresse
Que plus ne puis endurer la destresse

Du grant ennuy qui en mon cueur s’amasse
Helas amy ores plus ne t’embrasse
Mourray je ainsi sans plus baiser ta face
Que chascun jour je regrette sans cesse
Piteusement

Puis que partis voire sans nulle espace
Dueil m’a donné a toute heure la chasse

Et puis soussy, souvenance, et tristesse
Avec desir m’ont faict tant de rudesse

Qu’il conviendra en fin que j’en trespasse.
Piteusement.

